
КОМИ РЕСПУБЛИКАЛÖН ОЛАНПАС
"Коми Республика мутасын вöрöн вöдитчöм йылысь"

Коми Республикаса Оланпасö содтöдъяс пыртöм йылысь
Примитöма Коми Республикаса

Государственнöй Сöветöн                                              2007 вося апрель 26 лунö
1 статья. Пыртны "Коми Республика мутасын вöрöн вöдитчöм йылысь" Коми Республикаса Оланпасö (Республика, 2006, декабр 30 лун; 2007, март 13 лун) татшöм содтöдъяс:

1) Оланпасö содтыны татшöм сюрöса 43 – 45 статьяяс:

"43 статья. Вöр ньöбöм-вузалöм йылысь 
сёрнитчöм подув вылын вöр заптöмын торъя лоöмторъяс
Вöр ньöбöм-вузалöм йылысь сёрнитчöм подув вылын, мый кырымалöма аукцион нуöдтöг,  вöр заптöмын торъя лоöмторъясöн лоöны:

1) школаöдзса велöдан учреждениеясöн да общеобразовательнöй учреждениеясöн, кутшöмъясöс могмöдöны сьöмöн став тшупöда бюджет тшöт весьтö, асланыс коланлун вылö вöр заптöм;

2)  видз-му овмöсса тöвар вöчысьясöн, на лыдын кöр видзан овмöсъясöн, кутшöмъясöс регистрируйтöма да кутшöмъяс вöчöны ассьыныс удж Коми Республика мутасын, асланыс коланлун вылö вöр заптöм;
3) ывлавыв да техногеннöй сяма виччысьтöм лоöмторъяс дырйи вöр заптöм, мый колö индöм лоöмторъяссö бырöдöм могысь, а сідзжö пöжаръяс, бушковъяс, лёк вöчысь организмъясöн вöрсö тшыкöдöм вöсна вöрлöн тöварнöй качество воштöм дырйи;
4) вöр заптöм йöзöн, кодъяслы урчитöм пöрадок серти сетсьöны вöр участокъяс, медым видзны вöралан овмöс, вöр, медым вöчавны вöрпалы вердчан сооружениеяс, кормушкаяс да солонецъяс, медым    йöраясöс, косуляясöс, кöчьясöс да мукöд вöрпаöс вердöм могысь керавны öтка пипуяс;
5) 2007 вося декабр 31 лунöдз кöртымалысьясöн, кодъяс кырымалісны 2007 вося январ 1 лунöдз урчитöм пöрадок серти вöр фонд участокъяс кöртымалöм йылысь сёрнитчöмъяс, кöртымалан вöр участоклöн границаясын вöр заптöм.
44 статья. Гражданаöн асланыс коланлун вылö недревеснöй вöр ресурс дасьтöм да чукöртöм

1. Россия Федерацияса вöр кодекс серти недревеснöй вöр ресурсöн лоöны мыр, сюмöд, пу да бадь кырсь, ув-чаль, корöсь, коз, ньыв, пожöм лапъяс, Выль вося праздникъяс кежлö коз пу, нитш, вöр вольöс да мукöд татшöм вöр ресурс.
2. Мыр перйыны позьö  местаясын, кöні сійö оз вермы вöчны лёктор пуктасъяслы, раслы (посни вöрлы).

3. Сюмöд, пу да бадь кырсь заптöм вöчсьö: 

1) кос вöр да му вылö пöрöм пуясысь да бадьясысь;

2) кералöм пуясысь да бадьясысь вöр  кералан местаясын;

3) вöр участокъясын быдмысь пуяс да бадьяс вылысь, мый колö керавны таво, сёрнитчöм серти йöзкöд, кодъяс вöрсö заптöны вöр участокъяс кöртымалан подув вылын сёрнитчöмъяс либö вöр ньöбöм-вузалöм йылысь сёрнитчöмъяс подув вылын.

4. Кульны быдмысь пуяслысь да бадьяслысь сюмöдсö, кырсьсö олан пунктъяслöн границаясын оз позь, а сідзжö сійö лоöмторъяс дырйи, мый абу урчитöма тайö статьяса 3 юкöнлöн 3 пунктöн.

5. Заптыны ньыв, пожöм да коз лапъяс позьö сöмын пöрöдöм пуяс вылысь вöр кералан местаясын.

6. Рос да  кыöмторъяс вöчалöм могысь ув-чаль, вож да бадь рос, а сідзжö скöтлы вердöм вылö корöсь заптöм вöчсьö вöр участокъясын, кутшöмъясöс колö весавны (кварталса ордымъяс, минерализируйтöм визьяс, электропередача линияяс пöлöн, пöжарысь видзан визьясöд, кöні оз ков видзны рас (посни вöр) да пуктасъяс),  пöжарысь видзчысян, вöр овмöс да вöр заптан мога  туйяс кежанінын, карьеръясын, а сідзжö пöрöдöм пуяс, бадьяс вылысь.
7. Выль вося праздникъяс кежлö коз пу заптöм вöчсьö вöр участокъясын, кутшöмъясöс колö весавны (кварталса ордымъяс, минерализируйтöм визьяс, электропередача линияяс пöлöн, пöжарысь видзан визьясöд, кöні оз ков видзны рас (посни вöр) да пуктасъяс),  пöжарысь видзчысян, вöр овмöс да вöр заптан мога  туйяс кежанінын, карьеръясын.

Выль вося праздникъяс кежлö коз пу заптыны позьö пöрöдöм коз йывъясысь вöр участокъясын, кöні  пöрöдöны вöр, сёрнитчöм серти йöзкöд, кодъяс вöрсö заптöны вöр участокъяс кöртымалöм йылысь сёрнитчöмъяс либö вöр  ньöбöм-вузалöм йылысь сёрнитчöмъяс подув вылын.
8. Нитш, вöр вольöс да гылалöм кор босьтігöн оз позь торкны вотöсаинъяс, пуяс, бадьяс, а сідзжö веркöса вужъяс.

Вöр вольöс босьтігöн босьтсьö сöмын сісьмытöм веркöсыс ставнас кызтасö вöрзьöдтöг.

Оз позь нитш, вöр вольöс да гылалöм кор босьтны олан пунктъяслöн границаясын.
45 статья. Гражданаöн вöрса сёяна озырлун  дасьтöм да наöн асланыс колöм вылö бурдöдчан быдмöг чукöртöм

1. Россия Федерацияса вöр кодекс серти  вöрса сёяна озырлунöн лоöны вöдиттöг быдман плодъяс, вотöс, öрек, тшак, кöйдыс, зарава да татшöм жö сяма мукöд вöрса озырлун.

2. Вöрса сёяна озырлун да бурдöдчан быдмöг заптöм вöчсьö вотöс, плод, тшак урожай воан кад серти либö бурдöдчан быдмöглöн пöльза ваян биологическöй  веществояс чукöрмöм серти.
Вöрса сёяна озырлун чукöртöны да заптöны сідзи, медым эз ло вöчöма лёктор плод вайысь пуктасъяслы, вотöсаинъяслы да тшакаинъяслы, да медым артмис ас кадö налöн запасыс выльысь. 

3. Öрек заптöм дырйи оз позь керавны вожъяс да пуяс, а сус коль заптігöн – тшыкöдны пу туганъяссö механическöя.
4. Зарава заптігöн канал писькöдöм водзын чорыд кырсьсö кульöны гогынöн либö лэчыд черöн нинсö дойдтöг. Сок петöм бöрын каналъяс писькöдöны напаръяöн увлань неуна пöлыньтöмöн, медым бурджыка визувтіс зараваыс. Каналлöн диаметрыс – 1 см, джудждаыс – 2 сантиметрöдз (кырсьлысь кызатуйсö артавтöг).  Каналö пуктыссьö жöчысь вöчöм трубка (ворга), а сы улö пуктыссьö сок чукöртан дозмук.
Зарава босьтöм бöрын розьяссö колö тупкыны пу пробкаöн да мавтны сирöн, садöвöй мавтасöн либö кориза сёйöн, медым пуыс эз тшык.

Зарава заптöм могысь выль розь писькöдöны воддза розьысь 20 сантиметрысь оз матöджык.
Зарава заптöмсö колö вöчны сэтшöм ногöн, медым видзны пуыслысь техническöй свойствояссö. Оз позь зарава заптыны олан пунктъяс границаясын.
5. Бурдöдчан быдмöг чукöртöны да заптöны сэтшöм ногöн, медым не вöчны лёктор бурдöдчан быдмöгъяслы, да сы мында, медым артмис налöн запасыс выльысь ас кадö. 
Бурдöдчан быдмöг мöдысь чукöртны öти и сійö жö угоддьöын позьö сöмын быд торъя быдмöглöн запас бöр лоöм  бöрын.".

2 статья. Тайö Оланпасыс вынсялö сійöс официальнöя йöзöдан лунсянь.
Коми Республикаса Правительстволы лöсьöдны ассьыс правовöй актъяс тайö Оланпас серти.
Коми Республикаса Юралысь                                                           В.А. Торлопов

Сыктывкар

2007 вося май 8 лун

36-РЗ №
Комиöдіс   Афанасьева Е.Ею

5 268 пас

